
前言

余束发就学时，辄喜读古人书传。
每纵观大意，于源流得失之故，亦尝探其要领；若乃析义理于精微之蕴，辨字句于毫发之间，此衷盖
阙如也。
岁戊午，奉天子命抚八闽。
会稽章子、习子，以古文课余子于三山之凌云处。
维时从子楚材实左右之。
楚材天性孝友，潜心力学，工举业，尤好读经史，于寻常讲贯之外，别有会心，与从孙调侯，日以古
学相砥砺。
调侯奇伟倜傥，敦尚气谊，本其家学，每思继序前人而光大之。
二子才器过人，下笔洒洒数千言无懈漫，盖其得力于古者深矣。
今年春，余统师云中，寄身绝塞，不胜今昔聚散之感。
二子寄余《古文观止》一编。
阅其选，简而该，评注详而不繁，其审音辨书，无不精切而确当。
披阅数过，觉向时之所阙如者，今则冁然以喜矣。
以此正蒙养而裨后学，厥功岂浅鲜哉！
亟命付诸梨枣，而为数语以弁其首。

Page 2



第一图书网, tushu007.com
<<古文观止>>

内容概要

本书是我国流传很广的一种古文选本，是家喻户晓的古文入门读物。

作者简介

作者:(清)吴楚材，(清)吴调侯

章节摘录

古者富贵而名磨灭，不可胜记，唯倜傥非常之人称焉。
盖文王拘而演《周易》；仲尼厄而作《春秋》；屈原放逐，乃赋《离骚》；左丘失明，厥有《国语》
；孙子膑脚，兵法修列；不韦迁蜀，世传《吕览》；韩非囚秦，《说难》《孤愤》；《诗》三百篇，
大底贤圣发愤之所为作也。
此人皆意有所郁结，不得通其道，故述往事，思来者。
乃如左丘无目，孙子断足，终不可用，退而论书策，以舒其愤，思垂空文以自见。
仆窃不逊，近自托于无能之辞，网罗天下放失旧闻，略考其事，综其终始，稽其成败兴坏之纪，上计
轩辕，下至于兹，为十表，本纪十二，书八章，世家三十，列传七十，凡百三十篇。
亦欲以究天地之际，通古今之变，成一家之言。
草创未就，会遭此祸。
惜其不成，是以就极刑而无愠色。
仆诚已著此书，藏之名山，传之其人，通邑大都，则仆偿前辱之责，虽万被戮，岂有悔哉！
然此可为智者道，难为俗人言也。
且负下未易居，下流多谤议。
仆以口语遇遭此祸，重为乡党所戮笑，以污辱先人，亦何面目复上父母之丘墓乎？
虽累百世，垢弥甚耳！
是以肠一日而九回，居则忽忽若有所亡，出则不知其所住。
每念斯耻，汗未尝不发背沾衣也！
身直为闺阁之臣，宁得自引深藏岩穴邪？
故且从俗浮沉，与时俯仰，以通其狂惑。
今少卿乃教以推贤进士，无乃与仆私心刺谬乎？
今虽欲自肜琢，曼辞以自饰，无益，于俗不信，适足取辱耳。
要之，死日然后是非乃定。
书不能悉意，略陈固陋。
谨再拜。

编辑推荐

《古文观止》：观古文，会先贤，高山仰止，正蒙养裨后学，泽慧万世，述往思来，剖义析理，大哉
伟哉煌煌国学，循此登堂入室。

